
[ITEM 2]
JABATAN PELAJARAN PULAU PINANG
____________________________________

UJIAN PENGESANAN TAHAP PENCAPAIAN
SIJIL PELAJARAN MALAYSIA 2008
(TINGKATAN 5)

BAHASA MELAYU

KERTAS 2

Dua jam tiga puluh  minit


JANGAN BUKA KERTAS SOALAN INI

SEHINGGA DIBERITAHU

1.
Kertas soalan ini mengandungi empat soalan.

2.
Jawab semua soalan.

3.
Jawapan bagi  Soalan 2(b),   Soalan 2(c),  dan  Soalan 2(d) 


berdasarkan teks Komponen Kesusasteraan Melayu Tingkatan 4 dan 5.

4. 
Jawapan boleh ditulis dalam tulisan Rumi atau Jawi. 

Kertas soalan ini mengandungi 10 halaman bercetak 

Soalan 1: Rumusan

[30 markah]

Baca petikan berikut dengan teliti, kemudian buat rumusan tentang usaha-usaha mengukuhkan perpaduan di Malaysia dan kepentingan perpaduan kepada negara. Panjang rumusan hendaklah tidak melebihi 120 patah perkataan.
Perpaduan merupakan komponen terpenting dalam pembinaan kuasa nasional di negara ini apatah lagi Malaysia merupakan sebuah negara pelbagai kaum,agama dan budaya.

Tanpa perpaduan yang mantap, Malaysia bukan sahaja terdedah kepada bahaya perpecahan malah tidak akan mampu menjayakan persaingan di peringkat antarabangsa yang akhirnya merugikan semua kaum di negara ini. 

Kita perlu membayar harga yang mahal bagi menyemarakkan perpaduan nasional dalam pelbagai aktiviti dan program yang dijalankan Malah, kita juga tidak lari dari pertelingkahan antara kaum yang kadangkala terjadi, sesuatu yang tidak boleh dipastikan seratus-peratus dalam sebuah negara berbilang kaum..Kerajaan berusaha memperkenalkan sekolah wawasan yang  meletakkan sekolah-sekolah kebangsaan,sekolah Cina dan sekolah Tamil dalam satu kampus supaya aktiviti kokurikulum dapat diadakan secara bersama-sama.Selain itu, kerajaan juga telah memberikan  ruang yang luas kepada masyarakat berbilang kaum di Malaysia untuk mengadakan forum  membincangkan isu-isu tertentu dengan bijak. Walau bagaimanapun  ruang luas yang diberikan oleh kerajaan itu tidak seharusnya disalah guna untuk membincangkan isu secara terbuka tentang perkara sensitif.  Media pula memberikan ruang yang cukup kepada masyarakat untuk membincangkan isu-isu perpaduan kaum dan  hak asasi masyarakat Malaysia. Manakala, Parlimen juga diberikan ruang untuk berdebat tentang isu perpaduan di negara ini.

Tanggapan bahawa isu  perpaduan kaum di negara ini sekarang sudah rapuh atau goyah berbanding dahulu seperti  yang didakwa oleh  sesetengah pihak, ternyata hal ini adalah tidak benar. Pada peringkat  akar umbi, ada landasan tersendiri yang  lebih kukuh berbanding dengan dahulu berdasarkan sikap toleransi,penyesuaian diri dan hormat-menghormati antara kaum. Sebenarnya semangat mengeratkan perpaduan masih berlaku di peringkat keluarga,sekolah,tempat kerja dan masyarakat. Selain itu, sokongan penuh masyarakat di semua peringkat kepada usaha perpaduan mampu menjadi faktor mengukuhkan azam kerajaan untuk mewujudkan Malaysia yang benar-benar bersatu dan berjaya.

Perlembagaan diwujudkan hasil muafakat pemimpin-pemimpin masa dahulu bukannya sesuatu yang mudah tetapi mereka berjaya mendapat formula yang hari ini diwariskan kepada kita untuk memelihara dan menjaga perpaduan kaum di negara ini. Untuk tujuan mengukuhkan perpaduan pelbagai dasar dilaksanakan oleh kerajaan seperti Dasar Ekonomi Baru, Dasar Pelajaran Kebangsaan, Dasar Bahasa dan Dasar Kebudayaan Kebangsaan bagi menzahirkan persepakatan kaum. Sejak 2004, Program Latihan Khidmat Negara dijadikan sandaran kerajaan untuk menyemarakkan perpaduan nasional.

Bagi memperkukuh perpaduan kaum, kerajaan juga berusaha menambah bilangan kemasukan kanak-kanak Cina, India dan Bumiputera ke kelas Tabika Perpaduan yang sebelum ini hanya dipenuhi kanak-kanak Melayu. Perpaduan  kaum juga boleh dipupuk menerusi hubungan interaksi yang baik antara kaum melalui penubuhan Rukun Tetangga (RT) yang dilihat sebagai kaedah terbaik untuk memperkukuh perpaduan bermula pada peringkat akar umbi. 

Sesungguhnya kesejahteraan negara menuntut keikhlasan dan komitmen semua pihak dalam memastikan semangat perpaduan dan kesefahaman antara kaum terus segar. Hanya melalui semangat inilah masyarakat Malaysia mampu terus hidup dalam suasana negara yang aman dan harmonis.

                                                                              (Diubahsuaikan daripada rencana Berita     

                                                                               Harian : Tiga Elemen Bukti Perpaduan  

                                                                                                            Kaum  15 Sept 2007.)

Soalan 2: Pemahaman

Soalan 2 (a) Petikan Umum
Berdasarkan petikan Soalan 1 di atas, jawab soalan-soalan yang berikut dengan menggunakan ayat anda sendiri.
(i) Berikan maksud rangkai kata ada landasan tersendiri

[2 markah]

(ii) Nyatakan faktor-faktor yang dapat mengukuhkan perpaduan kaum di Malaysia.

[3 markah]

(iii) Pada pendapat anda, bagaimanakah perpaduan kaum dapat dipupuk di peringkat  sekolah.

[4 markah]

Soalan  2 (b) - Petikan Cerpen

Baca petikan cerpen di bawah dengan teliti dan kemudian jawab soalan-soalan yang berikut dengan menggunakan ayat anda sendiri.



“Apa maksud cikgu?”


“Tidakkah kamu tahu bahawa di seluruh dunia, hutan diancam aktiviti pembalakan. Sindiket yang gila akan duit menceroboh dan membunuh fauna dan flora di kawasan hutan simpan. Bukan sahaja di Malaysia, malah hutan malar hijau di Lembangan Amazon juga terancam.”


“Pohon-pohon tembusu padang, meranti seraya, dan meranti tembaga di kawasan simpan, 20 km dari sini sudah tiada lagi cikgu,” kata Daneng terputus-putus. Suaranya ditenggelami kekecewaan yang pedih. “Apakah yang dapat saya lakukan. Apabila kami tiba di sana, mereka sudah tiada, pokok-pokok itu juga sudah tiada.”


“Sebab itulah kamu harus belajar, Daneng. Mungkin kamu dapat menjadi pegawai perhutanan negara, dan melaksanakan satu rancangan yang lebih agresif untuk membanteras kelompok musuh ini, atau kamu dapat menjadi saintis, mencipta sesuatu yang dapat menggantikan tempat kayu. Barulah hutan ini akan terselamat.  Masa depan pohon tualang pujaanmu juga akan terjamin,” hujah Jo.


Daneng merenung wajah Jo. Wajah itu diselubung awan kerisauan. Perasaan takut, bingung dan sedih bercampur-baur, berombak kencang dalam dadanya. Terasa mahu sahaja dia berlari meninggalkan guru kesayangannya itu.

(Dipetik daripada cerpen “Lambaian Malar Hijau” karya Saroja Theavy a/p Balakrishnan dalam antologi Anak Laut, Dewan Bahasa Pustaka)  

(i)
Apakah masaalah alam sekitar yang dibuaalkan oleh Daneng dengan Cikgu Jo?

 [3 markah]

(ii)
Pada pandangan anda, mengapakah hutan perlu dikekalkan?  

                                                [3 markah]

(iii) Huraikan satu contoh perwatakan Daneng seperti yang terdapat dalam petikan dan dua contoh perwatakan lain daripada keseluruhan cerpen ini.

        [3 markah]

Soalan  2 (c) - Petikan Prosa Klasik

Baca petikan di bawah dengan teliti dan kemudian jawab soalan-soalan yang berikut dengan menggunakan ayat anda sendiri.


Setelah berapa lamanya, maka isteri Sultan Mahmud, bonda Raja Ahmad itu pun mangkatlah. Maka Sultan Mahmud amat bercinta. Maka baginda memberi titah pada Bendahara dan segala orang besar-besar. “Apa bicara orang kaya sekalian kerana negeri Melaka sekarang tiada beraja perempuan?”

Maka sembah segala orang besar-besar, “ Anak raja mana yang hendak tuanku pinang supaya patik sekalian kerjakan?”

Maka titah Sultan Mahmud, “Jikalau beristeri sama anak raja-raja ini, adalah raja-raja lain pun demikian juga; yang kita kehendaki, barang yang tiada pada raja yang lain, itulah hendak kita peristeri. Akan sekarang kita hendak meminang Puteri Gunung Ledang; Laksamana dan Sang Setia kita titahkan.”
Maka sembah Laksamana dan Sang Setia, “Baiklah, tuanku.”

Maka Tun Mamat dititahkan dahulu membawa orang Inderagiri akan menebas jalan, kerana Tun Mamat penghulu orang Inderagiri. Maka Laksamana dan Sang Setia pun pergilah sama-sama  dengan Tun Mamat. 

(Dipetik daripada “Peminangan Puteri Gunung Ledang”
dalam antologi Anak Laut, Dewan Bahasa dan Pustaka, 2000) 

(i)
Mengapakah Sultan Mahmud amat bercinta?



[2 markah]

(ii) Bagaimanakah Sultan Mahmud melaksanakan keinginan baginda untuk memperisteri Puteri Gunung Ledang? 
 


[3 markah]

(iii) Tindakan Sultan Mahmud memilih Puteri Gunung Ledang sebagai calon isterinya adalah tidak wajar? Beri alasan anda.



                                                                                                                 [4 markah]

Soalan  2 (d) Petikan Puisi Tradisional

Baca pantun di bawah dengan teliti dan kemudian jawab soalan-soalan yang berikut dengan menggunakan ayat anda sendiri.


PANTUN LAPAN KERAT

Sarang merbah di celah dahan,


Tempat punai bermain di situ,  


Berkejar-kejaran anak rusa, 


Tampak dari tanah seberang;



Bersyukur aku kepada Tuhan,


Kalau nasib memang begitu,


Akan merana sepanjang masa,


Harap pada kasihan orang.

Bagus rupanya bunga melur,


Putih rupanya bunga pinang,  


Berukir bertangkai perak, 


Permainan raja perempuan;



Cawan , cerek sudah teratur,


Pinggan, mangkuk sudah terhidang,


Penganan mulia sudah terletak,


Samalah duduk kita makan.

Korek perigi di parit seberang,


Tepi parit tumbuh mengkudu, 


Berselang dengan pohon puding,


Hidup subur kanan dan kiri;


Tuan pergi dagang seorang,


Tiada saudara tempat mengadu,


Tiada saudara tempat berunding,


Pandai-pandailah membawa diri.



Permatang Budi,1991

Antologi Anak Laut

Dewan Bahasa dan Pustaka

(i)
Gambarkan persiapan yang dibuat sebelum menjamu selera seperti yang terdapat dalam rangkap kedua.







                 [2 markah]

(ii) Selain pandai membawa diri, apakah persediaan lain yang perlu dilakukan oleh seseorang sebelum merantau?

     





     [3 markah]

(iii)
Huraikan tiga pengajaran yang terkandung dalam pantun di atas.
                 [3 markah ]



Soalan 3: Pengetahuan dan kefahaman tentang tatabahasa bahasa Melayu

[30 markah]

Jawab semua soalan
(a)
Tulis satu ayat bagi setiap perkataan di bawah ini supaya jelas menunjukkan bahawa anda faham akan perbezaan maksud dan penggunaannya. Anda tidak boleh menambahkan imbuhan, menukarkan imbuhan, serta menggunakan perkataan itu sebagai peribahasa dan kata nama khas.


(i)
menjunjung


(ii)
mengelek


(iii) 
membimbit

(iv)
menatang

(v)
menandu

(vi)
mendukung



 
 [6 markah]

(b) Tulis semula petikan di bawah dalam bentuk cakap pindah. Anda dikehendaki mengekalkan susunan dan maksud asalnya.


“Anak, boleh pak cik tahu, mana jalan ke Kampung Tanjung Dawai?” tanya Pak Cik Samad.

“Er... saya pun tidak pasti, pak cik,” kata Zamri. 


“Saya pun baru saja tinggal di sini,” tambah Zamri lagi.


“Kalau begitu, tak apalah,” kata Pak Cik Samad.



“Pak cik tunggu di sini. Biar saya tanya pemuda di kedai tu. Mungkin pemuda itu tahu,” balas Zamri.


“Baiklah.”


“Pak cik tunggu di sini, ya.”


“Yalah.”  
[6 markah]

(c)
Dalam setiap ayat di bawah, terdapat satu kesalahan ejaan dan satu kesalahan penggunaan imbuhan. Kenal pasti dan betulkankesalahan-kesalahan itu  dengan menulis ayat itu semula tanpa mengubah struktur dan maksud asalnya.

(i)
Sampah-sarap yang dibuang dengan sesuka hati oleh penduduk disebabkan longkang tersumbat.
(ii)
Kaum wanita yang berhasrat untuk mengambil pekej rawatan kecantikan muka dinasihatkan agar berjumpa dengan pakar kosmetik yang berkelayakan dan diluluskan oleh Kementerian Kesihatan Malaysia.
(iii)
Golongan belia haruslah mempunyai penahanan diri yang kental demi mengikis gejala negatif yang boleh mengkucar-kacirkan masa depan mereka.

.     










[6 markah]

(d) Dalam setiap ayat di bawah, terdapat satu kesalahan penggunaan kata atau istilah dan satu kesalahan tatabahasa. Kenal pasti dan betulkan kesalahan-kesalahan itu  dengan menulis ayat itu semula tanpa mengubah struktur dan maksud asalnya.
(i)
Majlis Perbandaran Pulau Pinang menubuhkan satu jawatankuasa khas bagi menahan kegiatan yang tidak bermoral di siber kafe.
(ii)
Jabatan Pengangkutan Jalan (JPJ) Johor telah mengunci 55 buah kenderaan dan mengeluarkan sebanyak 930 saman bagi pelbagai kesalahan trafik di dalam operasi bersepadu yang diadakan selamat tiga hari.
(iii)
Empat sekeluarga warga Singapura maut apabila kenderaan serba guna yang mereka naiki terbabas di kilometer 150.6 Lebuh Raya Utara Selatan.

      









[6 markah]

(e) Beri peribahasa yang mempunyai maksud yang sama untuk setiap peribahasa berikut.

(i)

Seperti cinicin dengan permata

(ii)

Bagaimana acuan begitulah kuihnya

(iii)

Bumi mana tidak ditimpa hujan

      [6 markah]

Soalan  4:  Novel

[15  markah ]

Jawab soalan-soalan di bawah berdasarkan novel-novel berikut :

(i)
Terminal Tiga karya  Othman Puteh
(ii)
Perlumbaan Kedua karya Marwilis Hj. Yusof

(iii)
Di Hadapan Pulau karya A. Samad Said

(iv)
Bukit Kepong karya Ismail Johari

(v)
Konserto Terakhir karya Abdullah Hussain

(vi)
Seteguh Karang karya Tuan Faridah Syed Abdullah

(vii)
Julia karya Abu Hassan Morad

(viii)
Putera Gunung Tahan karya Ishak Hj. Muhammad

(a) Huraikan persoalan-persoalan yang terdapat dalam novel yang anda pelajari.

    [ 7 markah ]
(b) Berdasarkan dua buah novel yang anda pelajari, huraikan satu perwatakan positif watak sampingan daripada setiap novel tersebut.

[8 markah]
KERTAS  SOALAN  TAMAT

